
SINOPSIS
Bab 1

Fuad balik ke rumah selepas mencari kayu api. Fuad disapa oleh Mak Mah. Fuad membersihkan diri dan solat Maghrib. Fuad pergi ke surau dan bertemu Pak Mail dan mengaji al-Quran dengannya. Fuad mendapat berita bahawa anak Borhan demam melalui Sahak. Selepas solat di surau, Fuad datang ke rumah Borhan untuk menjenguk anaknya yang demam itu iaitu Muhammad Alif. Fuad membawa Borhan sekeluarga ke Klinik Ihsan di bandar Kuala Terengganu(KT) untuk mendapatkan rawatan dengan menaiki kereta sewa milik Pak Omar. Sementara menunggu anak Borhan, Fuad sempat memeriksa baki wang simpanannya di mesin ATM yang berhampiran.Fuad sedikit terkejut apabila melihat baki wangnya yang berjumlah RM 200,000.00. Fuad yakin bahawa duit itu dimasukkan oleh bapanya. Fuad merancang untuk membuka perniagaan makanan dengan modalnya sendiri berjumlah RM 6,000.00. Fuad turut merancang untuk membeli sebuah kereta kerana banyak faedahnya untuk diri, keluarga, dan orang kampungnya.

Bab 2

Fuad baru membeli kereta Proton Iswara Aeroback berwarna merah. Fuad pergi bersantai ke Pantai Batu Buruk. Fuad terkenang kisah lalu. Mak Mah membenci Fuad kerana hal yang terjadi antara dia dengan Sofia. Orang-orang kampung turut marahkan Fuad gara-gara hal tersebut. hubengan antara Fuad dengan Sofia masih menjadi misteri  dan difahamkan hubungan antara mereka dikatakan adalah bersaudara. Pada pukul 6.55 petang, Fuad meninggalkan Pantai Batu Buruk dan sampai ke rumah pada pukul 7.20 malam. Fuad dan Pak Mali sama-sama ke surau. Semasa makan malam, Mak Mah memberitahu Fuad bahawa ada orang datang untuk bertemu dengannya. Fuad tidak komen apa-apa kerana dia pun tidak tahu siapa gerangan orang tersebut. Fuad memberitahu Pak Mail dan Mak Mah bahawa dia bercadang untuk membeli tanah milik Ag. Sojar. Pak Mail dan Mak Mah terkejut dengan hasrat Fuad untuk bercucuk tanam di atas tanah berkenaan.

Bab 3

Fuad telah membeli tanah Ag. Sojar dengan harga RM 10,000.00. Pak Mail dinamakan sebagai pemilik tanah. Fuad turut membelikan sebuah motosikal untuk Pak Mail. Mak Mah terkenangkan Sofia (anak angkatnya). Fuad melarikan Sofia daripada Mak Mah untuk diserahkan kepada keluarga sebenarnya dan akhirnya meninggal dunia. Perkara ini mewujudkan perasaan tidak senang Mak Mah kepada Fuad. Keesokan harinya ketika Fuad, Pak Mail dan Mak Mah sibuk mengerjakan kebun jagung, mereka didatangi oleh Cikgu Abas. Tujuan kedatangan Cikgu Abas ialah menawarkan Fuad jawatan guru sandaran tidak terlatih bagi mata pelajaran Bahasa Inggeris di Sekolah Menengah Seri Setia (SMSS). Murid di SMSS amat memerlukan bimbingan guru BI yang berdedikasi. Fuad pada mulanya menolak dengan memberikan alasan bahawa dia tidak pandai mengajar, walau bagaimanapun Cikgu Abas memberikan jaminan akan membantu Fuad. Cikgu Abas turut memberikan cadangan pilihan kepada Fuad sama ada ingin menjadi Guru Sandaran Tidak Terlatih (GSTT) atau Guru Bimbingan. Fuad memutuskan bahawa dia akan berbincang terlebih dahulu dengan Pak Mail dan Mak Mah sebelum membuat keputusan sama ada menerima atau menolak tawaran daripada Cikgu Abas.

Bab 4

Fuad akhirnya bersetuju menerima tawaran mengajar di SMSS. Seawal pukul 7.15 pagi, Fuad sudah sampai di perkarangan sekolah. Fuad terus pergi berjumpa dengan Cikgu Abas di pejabat sekolah. Cikgu Abas memaklumkan Fuad bahawa Pengetua tiada di sekolah dan Fuad akan diperkenalkan kepada pengetua kemudian. Fuad telah diberikan kepercayaan untuk mengajar kelas tingkatan 3 dan 5 yang merupakan kelas-kelas peperiksaan. Jadual waktu mengajar Fuad juga telah disediakan oleh Cikgu Abas. Fuad dibawa Cikgu Abas ke kantin sekolah untuk diperkenalkan kepada beberapa orang guru yang kebetulan berada di kantin. Selepas itu, Fuad diperkenalkan kepada Cikgu Farhana iaitu ketua Panitia BI (Pemegang Ijazah Pentadbiran Perniagaan dari universiti di US). Fuad dipertanggungjawabkan dengan 25 waktu mengajar iaitu kelas 5 Bestari, 5 Dedikasi, 5 Jujur , 3 Ikhlas, dan 3 Dedikasi. Selain itu, Fuad turut akan mengajar BI bagi sukatan 1119. Farhana meminta Fuad merujuknya jika berhadapan dengan apa-apa masalah P&P.

Bab 5

Fuad berjumpa dengan Farhana untuk memulangkan buku rujukan yang dipinjamnya. Fuad berhasrat untuk membeli buku berkenaan. Farhana meminta pertolongan Fuad tentang program peningkatan akademik murid. Fuad memberikan komen yang membina tentang pelaksanaan program yang telah dianjurkan di sekolah ini. Mendengar kritikan Fuad itu, Farhana berasa sedikit terasa hati. Fuad mencadangkan program yang digelar English Personal Guidance. Mereka akhirnya bersetuju dengan program yang dicadangkan oleh Fuad. Fuad membawa jagung hasil kebun milik Pak Mail untuk diagih-agihkan kepada rakan guru di sekolah termasuk Farhana. Fuad meminta Farhana mengambil jagung ketika waktu pulang nanti. Selepas mesyuarat kurikulum, Farhana menghampiri kereta Fuad untuk mengambil jagung yang dijanjikan oleh Fuad. Ketika sibuk mengagihkan jagung, kedengaran laungan azan Zohor berkumandang. Fuad menghormati laungan Azan terus mendiamkan diri sambil tangannya mengumpul jagung yang berselerak. Farhana yang memerhatikan gelagat itu sempat menilai perwatakan Fuad yang akhirnya membuatkan hatinya tersentuh.

Jadual waktu mengajar Fuad pada hari Rabu agak padat. Selepas mengajar, Fuad terus ke kantin untuk minum. Di sana dia terserempak dengan Cikgu Zamani. Fuad berbual-bual kosong dengan Cikgu Zamani yang terkenal sebagai seorang guru yang mempunyai ilmu agama yang agak tinggi. Cikgu Zamani mencadangkan Fuad agar berpindah berhampiran dengan sekolah. Fuad berkata bahawa dia akan mempertimbangkan cadangan Cikgu Zamani itu. Fuad kembali ke bilik guru dan mendapati di atas mejanya terdapat sekeping nota yang menyatakan ada orang ingin berjumpa dengannya. Fuad terus menuju ke pintu pagar utama sekolah dan mendapati orang yang ingin berjumpa dengannya ialah Chin. Kedatangan Chin bertujuan untuk memujuk Fuad agar berjumpa dengan bapanya iaitu Robert Lim. Chin turut memaklumkan bahawa perniagaan ayahnya kini berhadapan dengan masalah. Fuad memberitahu Chin bahawa dia belum bersedia untuk berhadapan dengan bapanya lagi. Fuad terkenang akan arwah ibunya dan menanam hasrat untuk mencari kubur ibunya itu.

Bab 7

Pada pukul 11.00 pagi Fuad menuju ke bandar Kuala Terengganu. Fuad ingin pergi ke Sungai Ruam untuk menjejaki kubur ibunya. Sebelum itu, Fuad singgah di bazar stesen bas untuk membeli buah tangan antaranya empat pasang kain sutera untuk mamanya dan Mei Lin, sehelai kemeja lengan panjang warna kelabu bercorak kulit harimau untuk apaknya serta dua helai baju kelawar. Fuad terserempak dengan Farhana yang ingin balik ke Kuantan. Farhana kelihatan resah kerana tidak memperoleh tiket bas lagi. Fuad mempelawa Farhana untuk balik bersamanya menaiki keretanya. Pada mulanya Farhana menolak tetapi setelah didesak Fuad akhirnya dia bersetuju. Dalam perjalanan, Fuad dan Farhana saling bercerita tentang hal peribadi masing-masing untuk mengisi masa mereka. Farhana anak sulung kepada 4 orang adik beradik. Bapa Farhana sudah meninggal dunia. Mereka singgah di Dungun untuk makan dan solat. Farhana segan dan kagum dengan kesungguhan Fuad yang tidak mencuaikan kewajipan menunaikan solat tidak seperti dirinya. Fuad singgah di rumah Farhana dan sempat berkenalan dengan keluarganya. Selepas Asar, Fuad meneruskan perjalanannya dan sebelum meninggalkan Farhana, Fuad sempat meninggalkan no. telefon bimbitnya sambil mengenitkan matanya kepada Farhana. Farhana tergamam dengan tindakan spontan Fuad itu.

Bab 8

Keluarga bapa saudara Fuad iaitu Peter Lim dan isterinya Swee Lan berada dalam kesempitan kerana Peter Lim sakit dan tidak boleh bekerja.  Swee Lan rungsing memikirkan bayaran yuran STPM  Ah Soh. Robert Lim ada menghulurkan sumbangan ikhlas kepada keluarga adiknya itu. Mereka sekeluarga  terperanjat dengan kehadiran Fuad. Peter Lim orang yang paling gembira dengan kehadiran Fuad. Peter Lim berselera makan pada hari itu sehingga dia mampu menghabiskan 10 sudu bubur nasi. Fuad yang maklum akan kesulitan keluarga pakciknya itu berjanji akan melunaskan bayaran yuran STPM Ah Soh dan Fuad juga akan membuka akaun GIRO untuk Mei Lin dan Ah Soh untuk memudahkan dia menyalurkan bantuan kewangan kelak. Fuad meminta jasa baik daripada pakcik dan makciknya agar memberitahu apa-apa sahaja maklumat tentang arwah ibunya. Sedang mereka berborak-borak, Farhana menghubunginya. Fuad berjanji akan menghubungi Farhana semula kerana dia ada hal yang perlu diuruskan. Peter Lim batuk-batuk lalu muntah. Fuad bergegas menghantar pakciknya itu ke klinik untuk dirawat. Setelah pulang semula ke rumah setelah Peter Lim dirawat, Fuad memberitahu tujuan dia datang adalah untuk mencari kubur arwah ibunya. Peter Lim mencadangkan Fuad pergi ke Lembah Klau dan mencari Pak Ngah Lias dan Ah Sok. Malam itu Fuad ke surau dan berkenalan dengan Pak Said yang sanggup menemaninya ke Lembah Klau pada esok hari. Pada malam itu sebelum Fuad tidur dia baru teringat bahawa dia terlupa menghubungi semula Farhana. Fuad membatalkan niatnya untuk menghubungi Farhana kerana hari sudah lewat malam.

Bab 9

Farhana gelisah kerana Fuad tidak menghubunginya. Keadaan Farhana yang gelisah itu dapat dihidu oleh ibunya. Farhana teringat akan waktu dia belajar di London. Semasa di sana, dia kerap mengalami kesempitan wang. Farhana merupakan pelajar program berkembar jurusan pendidikan selama 2 tahun di kota London. Selepas tamat pengajian, Farhana pulang untuk mengajar bahasa Inggeris  dengan penuh semangat tetapi akhirnya semangat Farhana itu kian luntur. Walau bagaimanapun, kehadiran Fuad telah menaikkan semula semangatnya yang hampir hilang. Farhana tersentak dari lamunannya apabila ibunya menegurnya. Ibunya mengusik Farhana dengan mengatakan Farhana telah jatuh cinta dan menganggap bahawa lelaki itu ialah Fuad. Ibu Farhana turut mengingatkannya bahawa umurnya semakin (25 tahun) meningkat dan elok sudah berumahtangga. Ibu Farhana, iaitu Mariana terkenang akan arwah suaminya, Fakhrudin. Semasa saat kematiannya, Farhana tidak sempat berada di sisi ayahnya itu kerana dia berada di London. Untuk mengisi waktu yang terluang, Farhana mengambil keputusan untuk melawat rakannya iaitu Norhayati yang telah bertunang dengan salah seorang pemain bola sepak negeri Pahang.

Bab 10

Ditemani Pak Said, Fuad pergi ke Felda Lembah Klau untuk menjejaki kubur arwah ibunya. Setelah bertanya arah dengan penduduk di situ, mereka akhirnya berjaya sampai ke rumah Pak Ngah Lias. Pak Ngah Lias amat gembira kerana bertemu kembali dengan Abdul Halim (Fuad). Berdasarkan cerita daripada Pak Ngah, ibu Fuad tidak dikuburkan di Lembah Klau tetapi berkemungkinan di Kuala Lipis. Fuad juga dikatakan dilahirkan di sana. Mereka bertiga akhirnnya pergi ke Kampung Sedili untuk mengetahui cerita sebenar. Di Kampung Sedili, mereka berusaha menjejaki Mariah iaitu kakak angkat Mariana. Walau bagaimanapun, Mariah telah berpindah. Mengikut cerita orang kampung, mereka tidak pernah mengetahui adanya kubur milik Mariana. Setelah puas bertanya dengan orang kampung, Fuad dan Pak Said singgah di rumah Pak Samsudin iaitu bekas jiran Mariah. Pak Samsudin mendakwa dan percaya bahawa Mariana masih hidup kerana setahunya tiada kubur Mariah di Lembah Klau. Menurut Pak Samsudin lagi, ibunya itu terkena penyakit gila meroyan selepas melahirkan Fuad akibat tekanan perasaan kehilangan anaknya iaitu Fuad. Khabar gembira itu disampaikan kepada Peter Lim oleh Fuad. Fuad meminta Peter Lim menghubungi Robert Lim untuk mengetahui sama ada dia masih menyimpan gambar ibunya itu. Robert Lim meminta Fuad datang sendiri mengambil gambar dan sepasang cincin yang ditempah yang sebentuk lagi telah diberikan kepada isterinya iaitu Mariana. Peter Lim mencadangkan Fuad pergi ke Kuala Lumpur untuk melawat ayahnya, Robert Lim (Roslan) dan menziarahi kubur Sofia. Lantas Fuad mengimbau kembali kenangan dia bersama Sofia. 

Bab 11

Cikgu Abas berasa sangat geram dengan perangai dan sikap Cikgu Zamani yang suka ponteng kelas lanjutan malah kelas biasa juga. Dalam pertimbangan Cikgu Abas, Cikgu Zamani cuba menunjukkan kuasa senioritinya dan hanya tahu duduk bersembang di kantin sahaja. Cikgu Zamani juga suka membantah setiap program yang dianjurkan oleh pihak sekolah malah dia turut menghasut guru-guru lain mengikut perangainya.  Cikgu Abas kesal dengan sikap Cikgu Abas yang terkenal jika bercakap tentang kebaikan dan ketakwaan tetapi tidak mampu menjalankan tanggungjawab sebagai guru dengan baik. Semasa Cikgu Abas menuju ke kantin dia ternampak kelibat Cikgu Zamani di dalam bilik guru perempuan dan sedang bermesra dengan Cikgu Nur Alia. Sekali lagi Cikgu Abas kesal dengan sikap Cikgu Zamani yang suka mengambil kesempatan walaupun dia sudah berumahtangga. Dalam mesyuarat guru, Cikgu Abas tidak mampu menahan kemarahannya terhadap segelintir guru di sekolah itu. Tuan pengetua turut menyokong tindakan Cikgu Abas dengan menegaskan guru-guru supaya komited terhadap tugas hakiki masing-masing. Tn. Hj Samad turut memberikan amaran kepada guru agar tidak mencipta khabar angin yang tidak betul kesahihannya di sekolah. Selesai mesyuarat tersebut, Fuad bingung sama ada dia antara cikgu yang dimaksdukan oleh Cikgu Abas dalam mesyuarat tadi.

Bab 12

Fuad memberikan kad ucapan hari jadi berwarna  merah jambu kepada Farhana. Farhana amat gembira menerima kad tersebut. Fuad mengajak Farhana bersiar-siar petang nanti lantas diterima oleh Farhana. Petang itu, mereka singgah makan di Restoran Terapung di Taman Syahbandar. Fuad memesan 20 keping keropok dan Farhana pula memesan 2 cawan aiskrim. Sambil makan, Fuad memuji dan mengakui bahawa Farhana memang cantik. Farhana cuba membandingkan dirinya dengan arwah Sofia. Fuad tidak selesa dengan tindakan Farhana itu lalu Farhana cepat-cepat meminta maaf daripada Fuad. Selepas keadaan kembali ceria, Fuad memberitahu Farhana bahawa dia hendak pergi ke rumah Cikgu Zamani kerana ada kenduri. Fuad mengajak Farhana ke rumahnya dan Farhana menyetujuinya. Mak Salmah dan Pak Mail kelam-kabut menyambut kedatangan Farhana secara mengejut  itu. Selepas solat Isyak, Fuad dan Farhana bertolak ke rumah Cikgu Zamani. Farhana menolak pelawaan Fuad untuk sama-sama pergi ke rumah Cikgu Zamani kerana dia kurang senang dengan sikap Cikgu Zamani. Oleh itu, Fuad menghantar Farhana ke rumah sewanya. Sebelum Fuad beredar, Farhana memberitahunya bahawa Cikgu Zamani bercadang menjodohkan dia dengan seseorang.

Bab 13

Fuad agak kelewatan sampai ke rumah Cikgu Zamani. Cikgu Armin, Cikgu Azli, dan Cikgu Rosli telah lama sampai. Mereka mempelawa Fuad makan dan Fuad hanya mampu menghabiskan sepinggan nasi sahaja kerana dia sudah makan di rumah tadi. Fuad memberitahu Cikgu Zamani bahawa dia telah membawa Farhana berjumpa dengan Mak Salmah dan Pak Mail. Cikgu Zamani kurang senang Fuad berkawan rapat dengan Farhana. Fuad terpaksa bersabar dengan tingkah Cikgu Zamani kerana dia hanya tetamu di rumahnya. Fuad mengagak bahawa Cikgu Zamani ini adalah salah seorang penyokong parti pembangkang kerana terdapat banyak surat khabar 'Medan Juang' yang diterbitkan oleh parti pembangkang di ruangan tetamu rumahnya. Cikgu Zamani mengajak Fuad menyertai 'jemaahnya' tetapi Fuad menolaknya dengan mengemukakan soalan-soalan yang memerangkap Cikgu Zamani dan 'jemaahnya'. Sungguhpun kebanyakan pendapat Cikgu Zamani disokong dengan hujah yang kukuh, tetapi pada Fuad aspek pelaksanaan perkara yang dihujahkan oleh Cikgu Zamani amat daif. Selain itu, Fuad turut tidak berkenan melihat sikap Cikgu Zamani yang seakan-akan memperhamba isterinya dengan perkara yang tidak perlu seperti menjamu jemaah di rumahnya setiap hari. Fuad telah membuat kesimpulan awal bahawa Cikgu Zamani dan jemaahnya ialah kumpulan ekstrim yang perlu dijauhi. Semasa perjalanan pulang dari rumah Cikgu Zamani, fikiran Fuad tertumpu pada Farhana dan dia berazam akan selalu membawa gadis itu ke rumah Pak Mail dan Mak Salmah.

Bab 14

Robert Lim pulang dari pejabat dan berehat di ruang tamu  rumahnya. Akibat tekanan masalah iaitu ditinggalkan isterinya, Susan dan masalah Fuad, Robert Lim bertukar menjadi perengus. Pembantu rumahnya sudah bertukar empat kali gara-gara tidak tahan dengan perangainya itu. Keadaan ekonomi yang tidak menentu benar-benar memberikan masalah terhadap perniagaannya.  Robert Lim benar-benar rungsing apabila terkenangkan hal ibu Fuad iaitu Mariana. Robert Lim menerima panggilan telefon daripada Chin yang mengajaknya keluar makan bersama di Bangsar. Robert Lim meminta bantuan Chin untuk ke Kuala Terengganu berjumpa dengan Fuad.  Chin sangat terkejut apabila dimaklumkan oleh Robert Lim yang ibu Fuad masih hidup. Tiga hari selepas perjumpaan itu, Robert Lim dan Chin bertolak ke Kuala Terengganu. Mereka terus pergi ke rumah Pak Mail walaupun mereka tiba sudah agak lewat malam. Pak Mail dan Mak Salmah terkejut besar dengan kunjungan Robert Lim dan Chin.  Robert Lim kecewa kerana Fuad tiada di rumah kerana pergi menziarah emak kawannya (Farhana) yang sakit di Kuantan. Robert Lim, Pak Mail dan Chin bertolak ke Kuantan pada malam itu juga iaitu kira-kira jam 11 untuk mencari Fuad.

Bab 15

Fuad pulang ke rumah dengan perasaan resah memikirkan hal Farhana yang belakangan ini selalu bertengkar dengan Cikgu Zamani. Pada hari ini, Farhana menuduh  Cikgu Zamani bertubi-tubi dan Cikgu Zamani membalas dengan kadar yang sama keras. Pertengkaran itu bermula apabila seorang murid kelas Farhana mencari guru yang tidak masuk ke kelas sewaktu program latih tubi yang dikenali sebagai 'Jawab Untuk Jaya'. Pada ketika itu, Farhana terlihat Cikgu Zamani berlenggang keluar dari kantin. Farhana tahu Cikgu Zamani ada kelas di tingkatan 5 Cemerlang. Pertengkaran mula memuncak apabila Farhana dan Cikgu Zamani mula berbalas serangan mulut. Dalam pertengkaran itu, Farhana ada mengungkit pasal Cikgu Zamani menghasut guru lain iaitu Cikgu Azli yang tidak bertugas dalam program unit beruniform pada hari Sabtu. Cikgu Zamani menempelak bahawa Farhana ialah perempuan yang tdak berbudi bahasa. Fuad akhirnya meleraikan pertengkaran itu dengan mengajak  Farhana ke kantin untuk minum dan menenangkan dirinya. Di kantin, Farhana menangis dan Fuad hanya membiarkan sahaja Farhana untuk menenangkan dirinya. Sehingga sampai ke rumah hati Fuad tidak tenang dan dia akhirnya pergi ke rumah Borhan untuk menenangkan fikirannya yang berkecamuk itu. Dalam perjalanan pulang dari rumah Borhan, Fuad singgah sebentar di kebun jagungnya  sambil menghubungi Farhana. Menurut rakan serumah, Farhana terpaksa balik ke Kuantan kerana ibunya dimasukkan ke hospital akibat sakit lelah. Tanpa berlengah, Fuad pergi ke Kuantan untuk menziarahi ibu Farhana dan Farhana di sana.

Bab 16

Fuad tiba di Hospital Tengku Ampuan Afzan Kuantan sekitar jam 6 petang. Fuad agak terkejar-kejar kerana dalam perjalanan dia memandu pada kelajuan 140 km/j . Sampai di hospital, Fuad segera mencari Farhana dan akhirnya dia bertemu dengan Farhana di kafeteria hospital. Farhana amat terharu dengan kedatangan Fuad menjenguk dia dan ibunya di hospital. Mereka segera ke wad untuk melihat keadaan terkini ibu Farhana. Mariana kelihatan letih kerana serangan lelah dan sedang tidur. Sebelum tidur, Farhana sempat menyuapkan ibunya bihun sup. Farhana meminta Fuad menjenguk adik-adiknya di rumah walaupun Fuad ada menyuarakan keinginannya menemani Farhana menjaga ibunya di hospital. Selepas solat Maghrib, Fuad sampai di rumah Farhana. Adik-beradik Farhana melayan Fuad dengan baik. Muhammad Fikri dan Muhammad Fadli menyediakan minuman dan biskut kering untuk Fuad. Pada jam 10.55 malam, Fuad meninggalkan adik-beradik Farhana untuk ke hospital. Adik-beradik Farhana berharap agar Fuad akan menjadi abang ipar mereka suatu hari kelak. Semasa menjaga ibu Farhana, Fuad ternampak kad rawatan dan Fuad amat terkejut besar apabila melihat nama ibu Farhana ialah MARIANA BINTI OSMAN. Fuad mengejut Farhana untuk bertanya asal usul dia dan ibunya. Farhana mendakwa bahawa ibunya ada menyimpan sebentuk cincin pemberian ayahnya. Pada ketika itu, Robert Lim sampai di hospital. Fuad lantas meminta apaknya mengesahkan kedudukan sebenar. Setelah Robert Lim melihat ibu Farhana, jelaslah bahawa ibu Farhana adalah bekas isterinya yang juga merupakan ibu kandung Fuad.

Bab 17

Fuad mengambil cuti 2 hari. Fuad dan Farhana bersetuju merahsiakan dahulu perkara sebenar daripada ibu mereka. Fuad merancang mengadakan kenduri kesyukuran di Danau Seberang. Pada hari Khamis, ibu mereka dibenarkan keluar hospital. Fuad menguruskan segala-galanya hingga membuatkan ibu Farhana mengharapkan agar anaknya dapat disatukan dengan Fuad. Sementara itu di sekolah, Fuad dan Farhana berjumpa dengan Cikgu Abas untuk memaklumkan bahawa dia dan Farhana adalah adik-beradik tiri seibu berlainan bapa. Cikgu Abas turut terkejut dengan berita itu yang pada mulanya dia menyangka bahawa Fuad dan Farhana sudah berkahwin.  Aznah iaitu pembantu am pejabat memaklumkan Fuad bahawa ada surat untuknya. Fuad sangat gembira  kerana Bahagian Pendidikan Guru menerima permohonannya untuk kursus KPLI. Sementara itu, Farhana mendapat tahu bahawa Cikgu Zamani telah bertukar ke negeri asalnya oleh Cikgu Zalifah. Berita pertukaran Cikgu Zamani disambut  baik oleh Fuad yang risau jika Farhana akan bertengkar lagi jika Cikgu Zamani masih bertugas di sekolah itu. Fuad memberitahu Farhana bahawa dia akan menyambungkan pelajarannya di Maktab Perguruan Ilmu Khas (MPIK), Kuala Lumpur. Farhana ternyata gembira dengan perkhabaran itu. Fuad turut mengingatkan Farhana bahawa mereka kini mempunyai keluarga yang besar dan mengharapkan Farhana dapat menerima keadaan berkenaan.

Bab 18

Mariana mengikuti kakak angkatnya Mariah ke Bentong, Pahang iaitu ke kampung suami Mariah, Husin. Setelah Mariana pulih dari sakit gila meroyan, Mariana mendesak Mariah memberitahunya di mana anaknya itu. Mariah memberitahu bahawa anaknya dijaga oleh datuknya. Mariana kecewa kerana Roslan (Robert Lim) meninggalkannya tanpa sebarang penjelasan. Mariana hanya sempat bersama anaknya itu selama 5 malam sahaja sebelum anaknya itu dilarikan oleh orang setelah tiga hari di bawah pengawasan datuknya itu (Seman@Osman). Mariana akhirnya berkahwin dengan Fakhrudin yang dikenalinya sewaktu Fakhrudin membuat tugasan rondaan di kawasan persekitaran rumah Husin. Setelah berkahwin dengan Fakhruddin, Mariana berpindah ke Pekan dan kemudian ke Kuantan setelah permohonan berpindah ke Temerloh ditolak. Fakhrudin sempat membelikan Mariana sebuah rumah kos sederhana sebelum meninggal dunia akibat barah usus. Mariana dikurniakan 5 orang anak dan bahagia dengan kehidupan baru bersama suaminya. Tetapi dia tidak pernah sesekali pun melupakan Abdul Halim. Mariana cuba mencari anaknya itu yang diyakininya diambil oleh Peter Lim.  Mariana membuat laporan polis tetapi malangnya rusuhan 15 Mei 1969 menghalang siasatan dilakukan kerana kes ini melibatkan sentimen perkauman antara Melayu dan Cina. Abdul Halim telah menjadi mangsa keadaan tetapi Mariana tetap berdoa agar dia disuakan kembali dengan anaknya itu suatu hari nanti. 
Bab 19

Fuad membawa ibunya, Mak Salmah dan Pak Mail pergi umrah ke Makkah selama 10 hari. Selepas selesai umrah nanti, Fuad ada masa lebih kurang lima hari untuk bersiap mengikuti Kursus Perguruan Lepasan Ijasah (KPLI) selama setahun di MPIK, KL. Fuad berpesan kepada Farhana agar menjaga adik-adiknya yang lain. Fuad turut meminta Farhana menyiapkan beg pakaiannya nanti untuk ke maktab. Mariana berasa sedih untuk meninggalkan anak-anak lelakinya yang masih kecil buat jangka masa yang agak lama. Robert Lim turut datang ke Lapangan Terbang Antarabangsa Kuala Lumpur (KLIA) untuk mengucapkan selamat jalan kepada mereka. Robert Lim masih berasa bersalah apabila dia berhadapan dengan Mariana. Robert Lim akhirnya memeluk Fuad dan berpesan kepadanya agar menjaga ibunya baik-baik di Makkah nanti. Akhir sekali, Robert Lim turut menyuarakan hasratnya untuk mengerjakan  umrah nanti.

TEMA 
Tema novel Melunas Rindu mengisahkan cabaran yang dihadapi seorang anak muda dalam usaha mencari identiti dirinya yang sebenar. Antara cabaran yang dihadapi oleh Fuad ialah Fuad masih tertanya-tanya tentang ibunya sama ada hidup atau mati. Kemarahan Fuad terhadap ayahnya yang mengambil mudah tentang agama juga menyebabkan Fuad tidak mahu berhubung dengan ayahnya.

PERSOALAN
1. Persoalan tentang kegigihan seorang anak dalam usahanya mencari ibunya. Kenyataan daripada Pak Samsudin yang mengatakan bahawa kubur ibunya tiada di Lembah Klau menaikkan semangat Fuad untuk terus berusaha mencari ibunya sehingga bertemu.  Contohnya, Tuhan membukakan pintu hatinya untuk mencari ibunya, bukan pusaranya. 
2. Persoalan tentang keikhlasan dalam memberikan pertolongan atas dasar kasih sayang. Fuad sanggup menghulurkan bantuan kepada keluarga Peter Lim walaupun Fuad tahu bahawa mereka bukanlah keluarga kandungnya.  Contohnya, Fuad sanggup menanggung belanja persekolahan adik-adik sepupunya iaitu Mei Lin, Ah Soh dan Guan. 
 

3. Persoalan tentang kepatuhan terhadap perintah beribadat kepada Allah. Sebagai seorang mualaf, Fuad tidak pernah mengabaikan tanggungjawabnya kepada Allah dengan menunaikan ibadat fardu yang diwajibkan. Contohnya, Pak Mail telah membimbing Fuad dengan mengajarnya solat dan mengaji.
 

4. Persoalan semangat kerja berpasukan.  Hal ini dapat dibuktikan oleh guru-guru yang mengajar di SM Seri Setia yang saling bekerjasama dalam meningkatkan prestasi anak didik mereka. Contohnya, Fuad dan Farhana menyusun program kelas lanjutan pada sebelah petang.
5. Persoalan tentang ikatan kasih sayang dalam hubungan kekeluargaan. Hal ini dikaitkan dengan watak Mariana yang amat menyayangi anaknya iaitu Abdul Halim/Fuad yang telah dilarikan oleh keluarga bekas suaminya, Roslan(Robert Lim). Kegagalan menjejeki anaknya tidak bermakna Mariana tidak sayang akan anaknya malahan amat merinduinya.
6. Persoalan tentang sikap tidak bertanggungjawab terhadap tugas yang diamanahkan. Perkara ini jelas kelihatan khususnya pada watak Cikgu Zamani. Hal ini demikian kerana Cikgu Zamani sering ponteng kelas tambahan yang diatur oleh pihak sekolah tanpa sebab yang munasabah. Sikap buruk Cikgu Zamani ini semakin menjadi-jadi apabila dia cuba mempengaruhi guru-guru lain untuk mengikuti jejak langkahnya termasuk Fuad.

WATAK DAN PERWATAKAN
Fuad (Joshua atau Abdul Halim)

 

1. Seorang anak muda yang kacak, tubuhnya tinggi, berdarah kacukan Cina dan     Melayu.

1. Memiliki kelulusan Ijazah Pentadbiran Perniagaan dari universiti ternama di Amerika Syarikat.

1. Bekerja sebagai guru sementara yang mengajarkan bahasa Inggeris di Sekolah Menengah Seri Setia.
1. Seorang yang dedikasi terhadap tugasnya sebagai guru. Contohnya, dia tidak pernah ponteng kelas.
1. Seorang yang taat akan perintah agama dan sebagai buktinya dia tidak pernah meninggalkan solat walaupun dalam perjalanan jauh.
1. Seorang anak muda yang tabah menghadapi cabaran hidup yang penuh dengan liku dan dia tidak pernah mengesali nasibnya itu. Contohnya, dia tabah menghadapi hidupnya tanpa ibu dan bapa di sisinya.

1. Digambarkan sebagai seorang yang penyayang. Contohnya, dia sayang akan apaknya dan juga adik-adik sepupunya.
1. Digambarkan sebagai orang yang suka menolong orang lain. Contohnya, dia dengan murah hati membayar bil 
rawatan anak rakannya, iaitu Borhan yang demam panas.

1. Murah hati dengan membelikan sebuah motosikal kepada Pak Ismail untuk kegunaannya seharian.

Farhana
 

1. Bertubuh kecil molek, berkulit putih dan cantik orangnya.

2.
Berkelulusan Ijazah Sarjana Muda dalam bahasa Inggeris dari universiti luar negara. 

1. Berumur dua puluh empat tahun.

1. Bekerja sebagai guru bahasa Inggeris di Sekolah Menengah Seri Setia. Di sekolah itu dia diamanahkan untuk menjadi Ketua Panitia Bahasa Inggeris dan membantu Pengetua dan Penolong Kanan dalam menguruskan hal-hal yang berkaitan dengan mata pelajaran bahasa Inggeris.

1. Seorang yang periang, mudah ketawa dan mudah untuk diajak berbual. Dia juga seorang yang nakal dan lincah.

1. Seorang yang dedikasi dan komited terhadap tugasnya sebagai guru. Contohnya, dia tidak pernah ponteng kelas lanjutan seperti yang dilakukan oleh Cikgu Zamani.

1. Digambarkan sebagai seorang yang penyayang. Contohnya, dia sayang akan emak dan adik-adiknya.  

1. Digambarkan sebagai seorang anak yang bertanggungjawab terhadap keluarganya sendiri. Sebagai contohnya, Farhana segera pulang ke Kuantan untuk menjaga ibunya yang sakit lelah dan dimasukkan ke hospital.

1. Digambarkan sebagai seorang yang tegas pendirian. Contohnya, dia tetap mempertahankan pendapat ketika bertengkar dengan Cikgu Zamani yang suka ponteng kelas di sekolah.

1. Seorang yang berani menegakkan kebenaran. Contohnya, dia berani berhujah dengan Cikgu Zamani yang selalu ponteng kelas dan suka mengkritiknya.

1. Seorang yang sensitif dan beremosi. Contohnya, dia menangis dan berasa sedih apabila Fuad memberitahunya tentang hubungan mereka sebenarnya ialah adik-beradik.
PLOT
Permulaan (Eksposisi)
Pada peringkat ini, pembaca diperkenalkan dengan watak utama novel ini iaitu Fuad. Selain itu, pengarang juga memperkenalkan watak-watak sampingan lain seperti Farhana, Pak Ismail, Mak Salmah, dan Cikgu Abas. Perkara ini dibuktikan dalam bahagian-bahagian awal novel ini. Sebagai contohnya, dalam bahagian awal novel ini, pengarang menceritakan Fuad yang lewat pulang pada suatu senja kerana mencari kayu api telah menyebabkan Pak Ismail dan Mak Salmah berasa bimbang. Kita juga mengetahui bahawa Fuad ialah seorang mualaf yang taat akan agama iaitu tidak pernah meninggalkan solat lima waktu dan dia selalu menunaikan solat berjemaah di surau. Dia juga rajin membaca al-Quran dengan bimbingan Pak Ismail. Kita juga mengetahui bahawa Fuad sebenarnya anak angkat kepada Pak Ismail dengan Mak Salmah.

Perkembangan
Dalam bahagian ini, pengarang memaparkan perkembangan cerita iaitu Fuad telah memulakan tugasnya sebagai guru bahasa Inggeris di Sekolah Menengah Seri Setia dan dia cuba menyesuaikan diri dan bekerjasama dengan Farhana yang menjadi Ketua Panitia Bahasa Inggeris di sekolah itu. Seterusnya, pengarang mengembangkan cerita seterusnya dengan menjelaskan hasrat Fuad untuk mencari kubur ibunya. Sebagai contohnya, Fuad menyatakan hasratnya itu kepada Pak Ismail dan Mak Salmah dan mereka berdua tidak menghalangnya. Seterusnya, dia berusaha untuk mencari kubur emaknya itu melalui maklumat daripada Peter Lim dan Swee Lan, bapa dan ibu saudaranya. Akhirnya, Fuad dibantu oleh Pak Said yang menawarkan diri untuk mencari kubur ibunya itu. Hubungan Fuad dengan Farhana pula menjadi semakin rapat 
pada  peringkat ini.

Perumitan
Dalam bahagian ini, Fuad mendapat maklumat daripada Pak Ngah Lias iaitu jiran datuknya iaitu Seman bahawa ibunya tidak meninggal dunia seperti yang disangkanya. Hal ini dibuktikan oleh Pak Ngah Lias bahawa mereka tidak mengetahui maklumat tentang kubur ibunya itu dan mereka juga tiada maklumat tentang kematian ibunya. Pak Samsudin, jiran Mariah iaitu kakak angkat emak Fuad mengatakan bahawa emak Fuad memang bersalin di Kuala Lipis tetapi tidak meninggal dunia. Perkara ini menyebabkan Fuad berasa lebih bersemangat untuk mencari ibu kandungnya. Sementara itu, hubungan Farhana dengan Cikgu Zamani pula menjadi semakin tegang. Hal ini terbukti melalui peristiwa pertengkaran antara mereka berdua akibat kesalahan Cikgu Zamani yang tidak masuk ke kelas semasa kelas lanjutan. Pada bahagian ini juga, ibu Farhana jatuh sakit dan dimasukkan ke Hospital Tuanku Ampuan Afzan di Kuantan akibat penyakit lelah. Fuad pergi ke Kuantan dan menemani Farhana yang menjaga ibunya yang sakit di hospital.

Puncak (Klimaks)
Pada bahagian ini, pengarang menggambarkan kepada kita tentang peristiwa Fuad terpandang nama ibu Farhana semasa dia menemani Farhana menjaga ibunya itu di hospital. Nama ibu Farhana iaitu Mariana binti Osman itu sama dengan nama emak kandungnya. Hal ini menyebabkan dia berasa terkejut dan mengharapkan agar jika ibunya masih hidup, tetapi bukannya emak Farhana. Setelah berbincang dan mendapatkan maklumat yang lebih lanjut daripada Farhana, Fuad akhirnya menerima hakikat bahawa emak Farhana itu juga ialah emak kandungnya. Walau bagaimanapun, Farhana agak sukar untuk menerima hakikat bahawa dia dengan Fuad sebenarnya ialah adik-beradik yang berlainan bapa.

Peleraian
Fuad dan Farhana dapat menyesuaikan diri bahawa mereka berdua ialah adik-beradik. Robert Lim, iaitu ayah kandung Fuad juga mengesahkan bahawa Mariana iaitu emak Farhana itu juga ialah emak Fuad, iaitu isteri yang pernah dikahwininya suatu masa dahulu. Farhana juga sudah pulih daripada kejutan kerana mengetahui bahawa dia dengan Fuad ialah adik-beradik kandung. Perasaan sayang sebagai kekasih sebelum itu sudah berubah menjadi perasaan sayang kepada seorang abang kandung. Selain itu, Fuad telah diterima untuk mengikuti kursus KPLI untuk melayakkannya menjadi seorang guru yang terlatih. Seterusnya, Fuad membawa ibunya, Pak Ismail dan Mak Salmah menunaikan umrah dan ayahnya, Robert Lim mengatakan bahawa dia juga akan menyusul kemudian.

TEKNIK PLOT
Maksud Istilah Jenis-jenis Teknik Plot
1) Teknik Pemerian : kaedah penceritaan langsung daripada pengarang sendiri. Biasanya untuk menggambarkan perihal watak, latar dan sebagainya.
2) Teknik Dialog : Teknik yang memerlukan sekurang-kurangnya dua watak. Tema sesuatu karya biasanya dapat dikesan melalui teknik ini.
3) Teknik Imbas Kembali : watak mengenang kembali peristiwa yang berlaku dan boleh dilakukan menerusi khayalan, monolog, atau monolog dalaman.
4) Teknik Imbas Muka : Teknik yang digunakan untuk memberikan ramalan atau bayangan awal tentang sesuatu peristiwa ekoran aksi-aksi daripada watak.
5) Teknik Saspen : Teknik yang menimbulkan persoalan atau tanda tanya kepada pembaca@penonton berkenaan peristiwa yang akan berlaku kepada watak.
6) Teknik Kejutan : Perubahan mendadak yang berlaku secara tiba-tiba dalam binaan plot. Secara kebiasaannya, kesan yang timbul daripada teknik ini berlainan dengan jangkaan pembaca/penonton.
Teknik Plot
a) Dialog – Contoh, serta-merta Fuad bingkas. "Kita ke kliniklah. Aku cari kereta dulu. Sementara tu kau bolehlah bersiap, Masnah sekali." Begitu arahnya tiba-tiba, menjadikan Borhan dan Masnah sedikit terping-pinga. [hal.7]
b) Pemerian – Contoh,  Fuad memandu kira-kira seratus meter sebelum berhenti di hadapan sebuah masjid. Mereka keluar bersama-sama, kemudian berpisah arah. Fuad di bahagian lelaki, Farhana pula sebaliknya. [hal 77]
c) Monolog Dalaman – Contoh, "Ya Allah ya Tuhanku, tabahkanlah hati hamba-Mu ini," doanya tiba-tiba. [hal.181]
d) Imbas Kembali – Contoh, tergamam Swee Lan. Pantas ingatannya berlabuh kepada peristiwa lebih setahun yang lalu apabila dalam suasana gelab beginilah Joshua pulang. Malam ini peristiwa itu ibarat sebuah siaran ulangan tetapi benar-benarkah hal itu berulang? [hal.85]
e) Imbas Muka – Contoh, moga bertahanlah dia dengan sikapnya itu, doa Cikgu Abas. Besar harapannya untuk melihat Fuad bahagia. Bukan sedikit kegirangannya apabila melihat betapa akrabnya Fuad dan Farhana selama ini. Mereka memang sepadan - sama cantik sama berpelajaran, boleh berbincang dan ada kesesuaian. Kalaulah mereka ada jodoh, alangkah bagusnya. Tentulah mereka juga akan menjadi sepasang sahabat yang baik. Jauh pula khayalanCikgu Abas.[hal.120]
f) Saspens – Contoh, dia memasukkan kad ATM-nya ke dalam mesin wang itu lalu menekan butang penyata baki. Sebentar kemudian, angka-angka yang beberapa hari lalu telah dilihatnya, sekali lagi tertera dengan jelas di hadapannya. Lebih dua ratus ribu ringgit! Cepat-cepat kad ATM-nya dikeluarkan, tanpa membuat sebarang pengeluaran. [hal.7-8]
g) Kejutan – Contoh, setelah berasa bosan duduk-duduk begitu, Fuad bangun lalu mundar-mandir di hujung katil. Waktu itulah dia tertoleh kepada kad rawatan ibu Farhana yang terletak di atas meja. Kad itu diambil oleh Fuad. Mariana? Mariana Binti Osman? Bukankah...? [hal.180]

LATAR
· Pemerihalan tentang gambaran keseluruhan yang berkait rapat dengan masa, tempat dan masyarakat. Terdapat tiga jenis latar iaitu latar masa, tempat dan masyarakat.
a) Latar  Masa

-Secara amnya, novel ini memaparkan latar masa yang merujuki era moden ini. Hal ini demikian kerana terdapat penggunaan alatan moden seperti telefon bimbit dan lain-lain.
b) Latar Tempat

-Dalam novel ini pengarang menyatakan nama-nama tempat yang khusus seperti di Kuala Terengganu, Pantai Batu Buruk, Dungun, KLIA, di Dungun, di Hospital Tengku Ampuan Afzan Kuantan, di Sekolah Menengah Seri Setia, Losong, Kuala Lipis, Lembah Klau, dan Sungai Ruan.
c) Latar  Masyarakat

-Masyarakat yang digambarkan oleh pengarang dalam novel ini merujuk kepada masyarakat Melayu, masyarakat Cina, dan masyarakat yang memeluk agama Islam iaitu mualaf. Selain itu, pengarang juga menggambarkan masyarakat yang tinggal di kampung, masyarakat yang bekerja sebagai guru, dan masyarakat yang menjadi ahli perniagaan. Pengarang juga menggambarkan masyarakat yang mengamalkan nilai-nilai dan budaya murni dalam kehidupan.
i. Masyarakat yang ringan tulang(suka menolong) – Amalan murni dalam masyarakat ini dipaparkan menerusi tindak-tanduk watak utama iaitu Fuad yang berlapang dada menghulurkan bantuan dengan hati yang ikhlas. Buktinya, "Malam-malam gini?" tanya Borhan. "Yalah.Tak boleh tunggu esok tu, panas lain macam badannya," balas Fuad seraya menapak dengan sedikit bergegas. Dia sudah menuruni anak tangga tatkala Borhan dan Masnah masih berpandang-pandangan.Tahu benar mereka akan sikap Fuad. Apa yang dikata, tiulah yang dibuatnya. [hal.7]
ii. Masyarakat yang patuh perintah agama. – Pegangan agama Islam mewarnai gambaran latar masyarakat dalam novel ini. Hal ini demikian kerana, banyak peristiwa yang memperlihatkan watak-watak dalam novel ini mempraktikkan suruhan agama dalam kehidupan seharian mereka. Buktinya, itu suara Pak Imam.Fuad mengangguk lalu terus bergerak ke mimbar. Sebentar kemudian, dia pun melaungkan azan. Selesai sahaja melaungkan azan, Fuad solat sunat. [hal.4]

iii. Masyarakat guru yang komited terhadap tugas. Peranan warga pendidik turut melatari perkembangan cerita dalam novel ini. Watak-watak seperti Fuad, Farhana, Abas dan Zamani yang semuanya merupakan watak yang memegang watak cikgu. Fuad dan Farhana misalnya selalu merancang program bagi meningkatkan prestasi anak didik mereka kerana mereka benar-benar komited terhadap kerja sebagai pendidik. Buktiny, hakikatnya dia tidak mahu menjadi pemusnah semangat orang seperti Fuad. Sekurang-kurangnya kini dia sudah ada kawan untuk sama-sama berjuang dengannya bagi merealisasikan impian. Farhana tahu bahawa tiada rakan sekerja yang benar-benar komited merupakan salah satu faktor kegagalannya selama ini.... [hal.48]
iv. Masyarakat majmuk yang saling menghormati. - Kepelbagaian hubungan kaum dan sikap telorensi antara watak dari kaum yang berbeza cuba diketengahkan oleh pengarang dalam novel ini. Sikap tolak ansur  amat ketara dalam hubungan antara kaum yang menyaksikan sikap hormati-menghormati antara satu sama lain misalnya antara watak Pak Ismail dengan watak Robert Lim. Buktinya, "Eh,bolehlah!Lagi elok," pintas Robert Lim."Jadi, apa kata kalau kita bertolak sekarang? Mail dah solat isyak?" Tiba-tiba sahaja meletus kata "solat isyak" daripada mulut Robert Lim. Sekurang-kurangnya dia masih ingat kepada satu rukun yang pernah diamalkannya suatu ketika dahulu. [hal.159-160].
v. Masyarakat yang rajin bekerja. Rintangan hidup yang dihadapi oleh setiap manusia sewajarnya tidak melemahkan mereka daripada terus berusaha. Peter Lim sebagai contoh, tetap rajin berusaha dengan melakukan pelbagai pekerjaan demi menyempurnakan tanggungjawabnya sebagai ketua keluarga.  – Buktinya,..atau tepatnya selepas Joshua pergi, Peter Lim sakit-sakitan begitu. Mulanya tidak begitu ketara, malah dia boleh lagi keluar bekerja sebagai jaga pada malam hari, kemudian menoreh getah pula pada keesokan siangnya. [hal.84]
NILAI
Nilai murni membawa pengertian bahawa tingkah laku atau perbuatan yang baik dan murni serta boleh dijadikan ikutan atau teladan oleh pembaca. Ciri-cirinya termasuklah universal sifatnya, diterima oleh seluruh manusia, dan melangkaui batasan geografi, kaum, bangsa mahupun agama.

a) Nilai Kasih Sayang. Nilai ini digambarkan melalui hubungan kasih sayang antara Fuad dan Farhana. Buktinya, ..."Entahlah Ana.Mungkin sebab kau istimewa. Aku sukakan kau,"...Dia sedar Farhana mulai menagih lantaran barangkali sudah berputik kasih di sudut hatinya. [hal.129] 
b) Nilai tolong-menolong. Nilai ini merentasi batasan agama dalam amalannya. Fuad misalnya, tetap membantu kaum keluarganya walaupun mereka berlainan pegangan agama. Buktinya, "Mama, hari ini juga saya akan ke sekolah untuk bayarkan yuran Ah Soh. Usahlah mama risau lagi. Dan sebelum balik Terengganu, saya akan buka akaun Giro untuk Mei Lin dan Ah Soh. Senang saya nak masukkan duit. [hal.89]  
c) Nilai kerajinan. Berbudi pada tanah kita tidak akan rugi, itulah peribahasa yang menggambarkan sikap rajin watak Fuad dan Pak Ismail yang akhirnya dibalas dengan hasil tanaman jagung yang lumayan. Buktinya, dia mengerling sebentar ke arah Pak Ismail dan Fuad yang sedang membuat batas. Sudah ada tiga baris batas yang mereka siapkan sepagi itu sahaja. [hal.20] 
d) Nilai menghormati orang tua. Nilai ini cukup sinonim dengan watak Fuad yang sentiasa menjaga adab tertibnya khususnya apabila dia berhadapan dengan orang tua. Buktinya, Fuad dan ibu Farhana sama-sama tersenyum dan mengangguk hormat."Apa khabar, mak cik?" [hal.80]
e) Nilai taat pada agama. Fuad tidak sesekali meringankan tuntutan agama iaitu solat sungguhpun dia dalam keadaan berpergian (musafir). Buktinya, Fuad tahu untuk perjalanan jauh ini dia boleh jamakkan saja solat zuhurnya dengan asar kerana dia dikira sebagai musafir. Namun dia mengambil keputusan untuk solat qasar sahaja kerana keadaannya yang berkemudahan. [hal.77]

PENGAJARAN / MESEJ
-Peringatan/pedoman/perutusan/amanat/mesej yang ingin disampaikan oleh pengarang dalam karyanya kepada pembaca/penonton.

-Dalam karya tradisional, aspek ini  disampaikan  secara tersurat/secara langsung, tetapi dalam karya moden, bahagian ini disampaikan  secara tersirat/tidak langsung.
a) Kita haruslah mengamalkan sikap berkasih sayang antara sesama manusia. Buktinya, Fuad sangat menyayangi ahli keluarganya walaupun Fuad sudah memeluk agama Islam.
b) Kita mestilah sedia memberikan bantuan kepada sesiapa yang memerlukannya mengikut kemampuan diri sendiri. Buktinya, Fuad telah menghulurkan bantuan kepada rakan sekampungnya iaitu Borhan dengan membawa dan menanggung kos rawatan klinik anak Borhan yang sakit dengan seikhlas hati.
c) Sikap rajin perlulah kita amalkan kerana sikap ini akan memberikan manfaat kepada diri sendiri. Buktinya, Berkat sikap rajin dan tekun Fuad mengajar di SMSS, akhirnya dia ditawarkan mengikuti Kursus Perguruan Lepasan Ijazah yang akan membolehkan Fuad dilantik sebagai guru tetap dalam perkhidmatan kerajaan.
d) Kita janganlah mengkhianati amanah yang telah dipertanggungjawabkan kepada kita. Buktinya, tindakan Cikgu Zamani yang suka ponteng kelas jelas memperlihatkan tindakan yang  tidak bertanggungjawab sebagai seorang guru.
e) Kita hendaklah mengamalkan ajaran agama yang kita anuti dengan bersungguh-sungguh. Buktinya, Fuad tidak sesekali meringankan tuntutan agama iaitu solat sungguhpun dia dalam keadaan berpergian (musafir)
	BENTUK DAN TEKNIK MENJAWAB

SOALAN PEMAHAMAN


BENTUK SOALAN
       #    Kemahiran berfikir (bercapah)
.                                                      

(memberikan pandangan atau pendapat, alasan, menyatakan kewajaran, perbandingan [persamaan atau perbezaan] dan sebagainya berdasarkan novel)

#     Elemen kajian KOMSAS (bertumpu)                         
               


(menyatakan aspek sastera seperti tema, persoalan, watak dan perwatakan, plot dan teknik plot, latar masa, tempat dan masyarakat, nilai dan pengajaran  daripada keseluruhan novel)

#
Soalan 4(a): Soalan aspek komsas berdasarkan sebuah novel yang telah dipelajari (sama ada novel tingkatan 4 atau novel tingkatan 5). 

#
Soalan 4(b):  Soalan perbandingan atau aspek komsas berdasarkan kedua-dua buah novel yang telah dipelajari.
PERATURAN PEMARKAHAN
· Peruntukan markah soalan 4 : 15 markah.

· Peruntukan Markah bagi soalan 4a:                                                                                                              (1 isi ialah 1 fakta dan 1 huraian/contoh lengkap = 2 Markah

Bahasa Baik = 3M, sederhana = 2M, dan Lemah=1M)

Markah     2 isi      =  4 markah

Markah   Bahasa   =  3 markah   

 _________________________ 

                                  7 Markah

__________________________
· Peruntukan markah soalan 4b:

(1 isi beserta  1 huraian/contoh lengkap = 2 Markah

Bahasa Baik = 2M, dan Lemah=1M)

Markah  3 isi (3 fakta berserta huraian lengkap) =  6 markah

Markah   Bahasa                                                 =  2 markah   

___________________________________________________ 

                                                                                 8 Markah

___________________________________________________

· JIKA ADA SOALAN PERBANDINGAN
1. Perbandingan mesti secara terus.
2. Jawapan hendaklah dalam ayat yang sempurna/lengkap. Jadual atau dalam bentuk ‘point’ tidak boleh digunakan.
3. Markah bahasa berdasarkan kualiti jalan bahasa pelajar.[impression]
4. Sekurang-kurangnya berikan 3 isi berserta contoh [kecuali jika telah diberitahu jumlah isi yang diperlukan tetapi  isi lebih boleh]

	PRAKTIS NOVEL


Skop Soalan : TEMA dan PERSOALAN

1. Nyatakan tema dalam novel  Melunas Rindu                                               [7 markah]
Berdasarkan novel Melunas Rindu karya Hartini Hamzah memaparkan tema  cabaran yang dihadapi seorang anak muda dalam usaha mencari identiti dirinya yang sebenar. Antara cabaran yang dihadapi oleh Fuad ialah Fuad masih tertanya-tanya tentang ibunya sama ada hidup atau mati. Kemarahan Fuad terhadap ayahnya yang mengambil mudah tentang agama juga menyebabkan Fuad tidak mahu berhubung dengan ayahnya.

2. Huraikan persoalan ketaatan seorang saudara baru kepada perintah agama dalam novel Melunas Rindu.   






     [7 markah]
Berdasarkan novel Melunas Rindu karya Hartini Hamzah, terdapat persoalan ketaatan saudara baru terhadap agamanya iaitu Fuad sentiasa menunaikan solat secara berjemaah.  Walaupun dia terlewat untuk menunaikan solah maghrib secara berjemaah, namun  dia tetap ke surau untuk menunaikan solat isyak berjemaah.  Malah ketaatan terhadap agama dilihat apabila Fuad belajar mengaji dengan tunjuk ajar Pak Ismail.
3.  Huraikan  dua persoalan tanggungjawab terhadap tugas dalam novel Melunas Rindu. 









      [7 markah]
 Melalui novel Melunas Rindu karya Hartini Hamzah, terdapat persoalan  tanggungjawab. Contohnya, Farhana bertanggungjawab melaksanakan tugas sebagai Ketua Panitia Bahasa Inggeris di Sekolah Menengah Seri Setia dengan penuh rasa tanggungjawab.  Selain itu, Fuad yang walaupun hanya seorang guru sandaran tetapi dia tetap menjalankan tanggungjawabnya dengan penuh dedikasi seperti yang diharapkan oleh Cikgu Abas. 
4. Bincangkan persoalan yang terdapat dalam novel Melunas Rindu ?           [7 markah]
Dalam novel Melunas Rindu karya Hartini Hamzah, terdapat persoalan mengenang budi.  Persoalan ini ditonjolkan oleh Fuad yang sanggup membiayai persekolahan adik-adik sepupunya, Mei Lin dan Ah Soh sebagai membalas jasa bapa saudaranya, Peter Lim yang telah membesarkannya selama ini.  Selain itu, terdapat persoalan ikatan kasih sayang dalam keluarga iaitu Pak Ismail dan Mak Salmah mengambil berat akan Fuad walaupun Fuad hanya anak angkat mereka. Di samping itu, terdapat juga pesoalan menerima ketentuan Tuhan dengan hati  yang redha.  Ini dilihat dalam sikap Fuad yang menerima kenyataan bahawa gadis yang dicintainya ialah adik kandungnya sendiri dengan redha.
5.  Huraikan persoalan ketabahan dalam menghadapi cabaran kehidupan dalam novel Melunas Rindu.         






    [7 markah]   
 
Dalam novel Melunas Rindu karya Hartini Hamzah, terdapat persoalan ketabahan menghadapi cabaran.  Ketabahan ini dapat dilihat apabila Fuad tabah menghadapi pelbagai dugaan khasnya sebagai seorang mualaf dia tabah belajar mendalami agama Islam.  Selain itu, Fuad juga tabah menghadapi cemuhan orang kampung dan kemarahan ibu angkatnya.  Malah, Fuad tabah mencari pusara ibu kandungnya.   Ketabahan dalam menghadapi cabaran juga dilihat apabila Fuad tabah menerima kenyataan bahawa keinginannya untuk menyayangi dua orang gadis tidak kesampaian kerana kedua-duanya adalah adiknya sendiri.  
Skop Soalan : PLOT dan TEKNIK PLOT
1. Kepelbagaian teknik penceritaan yang digunakan oleh pengarang dalam sesebuah novel dapat menjadikan novel tersebut menarik untuk dibaca. Berdasarkan sebuah novel yang anda kaji, berikan tiga contoh teknik penceritaan yang telah digunakan dalam novel tersebut.
      
        


      


    [8 markah]      
 
Novel yang saya kaji ialah novel Melunas Rindu karya Hartini Hamzah. Terdapat 
pelbagai teknik penceritaan yang digunakan oleh pengarang untuk menarik minat pembaca. Antara teknik penceritaan yang digunakan ialah teknik pemerian. Contohnya, pengarang menggunakan teknik pemerian ketika memerihalkan kesesakan jalan raya di bandar Kuala Terengganu.

Selain itu, pengarang juga menggunakan teknik dialog dalam novelnya. Contoh teknik dialog ialah perbualan antara Fuad dengan Farhana ketika Fuad menerangkan latar belakang dirinya kepada Farhana.                                   



Pengarang juga turut menggunakan teknik imbas kembali. Contoh penggunaan teknik ini dapat dilihat melalui peristiwa ibu Farhana yang teringat kepada arwah suaminya, Fakaruddin yang telah meninggal dunia akibat pembengkakan pada usus.


2. Unsur kejutan mempunyai peranan penting untuk menjadikan jalan cerita   sesebuah novel lebih menarik. Nyatakan dua peristiwa yang menunjukkan unsur tersebut dalam novel yang anda kaji.





    [7 markah]
Novel yang saya kaji ialah novel Melunas Rindu karya Hartini Hamzah. Berdasarkan novel tersebut, terdapat beberapa peristiwa yang menunjukkan penggunaan unsur kejutan. Peristiwa pertama yang menunjukkan penggunaan unsur kejutan ialah ketika Fuad terkejut apabila Pak Samsuddin memaklumkan kepadanya bahawa ibunya mungkin masih hidup.

Selain itu, peristiwa kedua yang menunjukkan unsur kejutan ialah  peristiwa  Fuad terlihat fail pesakit kepunyaan ibu Farhana yang telah menyebabkan Fuad tergamam lantas segera mengejutkan Farhana untuk bertanya tentang ibu Farhana yang mungkin juga ibunya sendiri.






 
3. Berdasarkan novel yang anda kaji, huraikan tiga peristiwa yang mengandungi unsur saspens.








               [8 markah]

Novel yang saya kaji ialah novel Melunas Rindu karya Hartini Hamzah . Terdapat banyak peristiwa yang mengandungi unsur saspens dalam novel ini. Antara peristiwa yang menyebabkan pembaca berasa saspens ketika membaca novel tersebut adalah apabila Fuad teringat akan nasibnya yang selama ini telah menganggap ayahnya sebagai bapa saudaranya. Manakala, bapa saudaranya pula telah dianggap sebagai bapanya sendiri. Peristiwa ini menyebabkan pembaca pasti tertanya-tanya punca berlaku keadaan sedemikian.





Di samping itu, kesungguhan dan keazaman Fuad mahu mencari pusara ibunya yang disangka telah meninggal dunia turut menimbulkan unsur saspens. Hal ini demikian kerana pembaca tertanya-tanya sama ada berjaya atau tidak Fuad mencari pusara ibunya. 









                                                      

Selain itu, peristiwa lain yang mengandungi unsur saspens adalah apabila Fuad berazam untuk mencari ibunya setelah mengetahui kemungkinan ibunya masih hidup. Melalui peristiwa ini, pembaca pasti ingin mengetahui sama ada Fuad berjaya menemui ibunya atau tidak.                 








4. Bahagian peleraian sesebuah novel biasanya memaparkan pengakhiran segala konflik yang dihadapi oleh watak dan cerita akan menemui kesudahannya. Bahagian peleraian juga mengandungi pelbagai pengajaran yang dapat dijadikan iktibar oleh pembaca.Berdasarkan sebuah novel yang  anda kaji, bincangkan dua pengajaran yang diperoleh daripada bahagian peleraian.



    [7 markah]

Novel yang saya kaji ialah novel Melunas Rindu karya Hartini Hamzah. Terdapat beberapa pengajaran yang diperoleh daripada bahagian peleraian novel ini. Antara pengajaran yang boleh dijadikan iktibar ialah kita hendaklah redha menerima suratan takdir. Contohnya, Fuad dan Farhana redha menerima hakikat bahawa mereka ialah adik-beradik.












Pengajaran lain yang boleh diperoleh daripada bahagian peleraian novel ini ialah kita hendaklah bersikap tenang dan bijaksana dalam melakukan sesuatu tindakan. Contohnya, Fuad berusaha menenangkan dirinya dan memujuk Farhana menerima suratan takdir setelah  mengetahui bahawa mereka berdua ialah adik-beradik. 

5. Berdasarkan novel yang anda kaji, nyatakan tiga konflik yang dihadapi oleh watak utama dan cara watak tersebut mengatasinya.



    [8 markah]
 
Novel yang saya kaji ialah novel Melunas Rindu karya Hartini Hamzah. Watak utama dalam novel tersebut ialah Fuad. Watak ini telah mengalami pelbagai konflik namun dia berjaya mengatasi setiap konflik tersebut. Antara konflik yang dihadapi ialah konflik antara Fuad dengan Mak Salmah akibat tindakan Fuad yang telah melarikan Sofia. Bagi mengatasi konflik tersebut, Fuad cuba menggembirakan hati Mak Salmah dengan membawa Farhana pulang ke rumah dengan harapan kedatangan Farhana akan mengubat kesunyian dan kerinduan Mak Salmah terhadap Sofia.


Selain itu, Fuad juga berkonflik dengan dirinya sendiri kerana keinginannya untuk mengetahui ibu kandungnya yang sebenar. Oleh sebab itu, Fuad berusaha mencari pusara ibunya di Sungai Ruan. Namun, setelah mengetahui bahawa kemungkinan ibunya masih hidup, dia meneruskan usaha dengan bertemu ayahnya untuk mendapatkan gambar ibunya dan sebentuk cincin bagi memudahkan pencariannya.                                                                                                                                                                       













 Fuad juga berkonflik dengan dirinya sendiri setelah mengetahui Farhana ialah adik kandungnya sedangkan dia berhasrat menjadikan Farhana sebagai isterinya. Namun, dia berusaha memujuk dirinya sendiri dan menabahkan hati untuk redha dengan suratan takdir kerana yakin setiap yang berlaku ada hikmahnya.

 Skop Soalan : WATAK dan PERWATAKAN
1. Watak utama selalunya mengungguli penceritaan dalam sesebuah novel. Bincangkan dua perwatakan watak utama berdasarkan novel yang anda pelajari.

    [7 markah]
Novel yang saya kaji ialah novel Melunas Rindu karya Hartini Hamzah. Watak utama dalam novel ini ialah Fuad. Fuad seorang yang taat kepada perintah agama. Buktinya, seorang pemuda yang tidak pernah meninggalkan solat walaupun dia seorang mualaf. Fuad juga sering pergi ke surau untuk bersembahyang berjemaah. Selain itu,sering memohon doa daripada Allah untuk menyelesaikan masalah yang dihadapinya.





         




 

Di samping itu, Fuad seorang yang suka membantu orang lain. Buktinya, dia membantu Borhan dalam majlis perkahwinannya dengan menanggung semua perbelanjaannya. Selain itu,Fuad juga berusaha membawa anak Borhan yang sakit ke klinik walaupun pada masa itu jam sudah menunjukkan 11 malam. Fuad juga menanggung semua perbelanjaan anak Borhan iaitu Muhammad Alif yang baru berusaha 3 bulan.
Di samping itu,pada saat bapa saudara Fuad iaitu Peter Lim dan isterinya Swee Lan berada dalam kesempitan wang, Fuad telah berjanji untuk melunaskan bayaran yuran peperiksaan STPM Ah Soh dan membuka akaun GIRO untuk Mei Lin dan Ah Soh untuk memudahkan dia menyalurkan bantuan kewangan.

Seterusnya, Fuad seorang yang gigih berusaha. Buktinya, Fuad gigih berusaha untuk menawan hati ibu   angkatnya walaupun peristiwa melarikan Sofia untuk diserahkan kepada ibu kandungnya masih terngiang-ngiang di fikiran Mak Mah. Fuad juga cuba menggembirakan hati Mak Salmah dengan membawa Farhana pulang ke rumah. Dia mengharapkan agar usahanya itu dapat mengubati kesunyian dan perasaan rindu Mak Salmah terhadap Sofia. 

Fuad juga seorang yang rajin dan suka berbudi pada tanah. Buktinya,Fuad mengusahakan tanah yang dibelinya daripada Awang Sojar dengan mengusahakan tanaman jagung.  Selain itu,dia juga rajin mencari kayu api di hutan untuk memudahkan Mak Limah menggunakan dapur kayu bagi menjerang air. 






                                


2. Watak sampingan memainkan peranan yang penting dalam perkembangan plot sesebuah novel. Huraikan dua perwatakan bagi satu watak sampingan dalam novel yang telah anda pelajari.





    [7 markah]





Novel yang saya kaji ialah novel Melunas Rindu karya Hartini Hamzah. Watak sampingan ialah Farhana. Farhana seorang yang penyayang dan bertanggungjawab. Buktinya,Farhana menjaga ibunya yang terlantar di hospital dan menyuapkan bihun sup kepada ibunya. Di samping itu,selaku Ketua Panitia Bahasa Inggeris di sekolahnya,dia bertanggunggjawab menyediakan program untuk kecemerlangan pelajar-pelajarnya.










Di samping itu, Farhana seorang yang mudah simpati dan mudah mesra. Buktinya, dia terharu mendengar sejarah hidup Fuad dan usaha Fuad pulang ke kampong untuk mencari kubur arwah ibunya. Hubungan Farhana dengan Fuad juga sangat mesra walaupun mereka baru berkenalan. Dia juga pandai bergurau dan tidak mengambil hati walaupun kadang-kadang Fuad mengusiknya keterlaluan.












Seterusnya, Farhana seorang yang pemalu dan sopan. Buktinya, ketika berkunjung ke rumah Pak Ismail, dia juga bersikap mesra kepada Mak Salmah dan Pak Ismail. Mak Salmah memeluknya dengan erat semasa Farhana mahu pulang. Selain itu, sebagai seorang gadis yang masih mengekalkan nilai ketimuran, dia memendamkan sahaja perasaannya terhadap Fuad walaupun dia sebenarnya suka akan pemuda itu.








Farhana juga seorang yang periang dan pandai bergurau. Buktinya, ketika Fuad hendak ke tandas di Restoran Terapung, Fuad berpesan jika ada orang mahu mengusiknya, katakan kepada orang itu bahawa dia sudah bertunang,tetapi Farhana bergurau dengan mengatakan bahawa dia sudah berkahwin.

3. Huraikan dua perbezaan watak utama dengan watak sampingan berdasarkan novel yang telah anda pelajari.





    [8 markah]
Novel yang saya kaji ialah novel Melunas Rindu karya Hartini Hamzah. Terdapat perbezaan watak utama dengan watak sampingan dalam novel ini. Watak utama dalam novel ini ialah Fuad. Fuad seorang yang tinggi,segak,berwajah Melayu dan berusia 27 tahun. Fuad juga anak kepada Robert Lim.Dia dibesarkan dalam keluarga Cina dan kemudian kembali kepada agama Islam. Selain itu, dia juga memiliki ijazah pengurusan perniagaan dari Amerika Syarikat.


           


Dari segi perwatakannya pula, Fuad seorang anak yang soleh,patuh kepada orang tua,dan baik budinya. Buktinya, Fuad membawa ibunya,Pak Ismail dan Mak Salmah mengerjakan umrah di Makkah. Selain itu, Fuad juga telah menanggung segala perbelanjaan perkahwinan Borhan dan Maznah. Di samping itu, Fuad juga seorang anak yang gigih berusaha menawan hati ibu angkatnya, Mak Salmah.






           


Manakala watak sampingan dalam novel ini ialah  Mak Salmah.Mak Salmah isteri kepada Pak Ismail dan ibu angkat kepada Fuad dan Sofia. Mak Salmah seorang yang penyayang.Buktinya, dia amat menyayangi Sofia.Dia pernah terlantar di hospital kerana merindui pemergian Sofia yang telah kembali ke rahmatullah. Selain itu, Mak Salmah juga suka menolong Pak Ismail dan Fuad mengerjakan tanah seluas setengah ekar untuk menanam jagung.


Di samping itu,Mak Salmah juga mempunyai sifat negatif iaitu seorang yang pendendam.Buktinya, Mak Salmah masih sukar untuk memaafkan Fuad yang menjadi penyebab kematian Sofia. Dia menunjukkan sikap protesnya seperti membanting pintu,tidak mahu makan semeja dan bersikap acuh tidak acuh semasa bercakap dengan Fuad.



          

 

4. Watak utama dalam novel yang anda pelajari menghadapi konflik-konflik tertentu. Buktikan.







    [7 markah]
Novel yang saya kaji ialah novel Melunas Rindu karya Hartini Hamzah.
Konflik watak utama ialah konflik Fuad dengan ayahnya. Fuad mengalami konflik dalam hidupnya apabila mempunyai ayah yang disangkanya bapa saudara. Bapa saudaranya pula dianggap ayahnya  selama ini. Kini,dia tinggal pula bersama keluarga angkat. Semua itu menimbulkan konflik kerana Fuad seolah-olah tidak mahu kembali lagi pada keluarga asalnya.Buktinya,walaupun dia sudah melupakan semua dendam nya pada keluarga bapa dan bapa saudaranya,namun hati Fuad agak keras untuk menghubungi mereka.







Selain itu, konflik Fuad dengan Mak Salmah. Fuad mempunyai konflik dalam hidupnya apabila Mak Salmah masih belum memaafkannya di atas peristiwa kematian Sofia. Buktinya,ketika di pesisiran pantai Batu Buruk,Fuad terkenangkan masa lampaunya. Dia teringatkan adiknya Sofia yang telah meninggal dunia.Dia terkilan kerana semasa hayatnya,Sofia tidak tahu bahawa mereka adik-beradik.Dia juga teringat kata-kata nista orang kampung dan dibenci oleh Mak Salmah apabila dia pulang ke Danau Seberang tanpa membawa Sofia. 

Seterusnya, Fuad sentiasa ingin mencari kubur arwah ibunya di Lembah Klau atau bertemu dengan saudara mara sebelah ibu. Fuad juga selalu berkhayal mengimpikan ibu yang dikasihinya. Baginya,alangkah baiknya jika ibunya masih hidup kerana dia dapat memanggil ibu dan meluahkan kesenangan mahupun kesusahan yang dialaminya.Akhirnya,dia mengetahui ibunya masih hidup. Buktinya, sebagai langkah untuk mengetahui ibunya,dia telah menyoal siasat Farhana tentang latar belakang keluarga,tempat tinggal asal ibunya dan cincin yang disimpan ibunya.Seterusnya,Fuad juga membawa ayahnya,Robert menemui ibu Farhana untuk memastikan sama ada ibu Farhana ialah bekas isteri pertamanya.





Terdapat juga konflik Fuad dengan Cikgu Zamani. Fuad juga menghadapi konflik untuk menolak pelawaan Cikgu Zamani semasa Cikgu Zamani mengajaknya supaya mengikuti jemaahnya.Buktinya, Fuad telah menyuarakan isi hatinya dengan mempersoalkan tentang sebab perlunya banyak jemaah,sedangkan Islam itu satu. Fuad juga menegaskan bahawa orang-orang yang mengaku seagama,tidak harus menubuhkan dua atau tiga jemaah.








5. Pengarang menggunakan pelbagai cara untuk menggambarkan watak dan perwatakan dalam novelnya.Berdasarkan novel yang telah anda kaji, huraikan cara pengarang menggambarkan watak dan perwatakan itu.


[7 markah]

Novel yang saya kaji ialah novel Melunas Rindu karya Hartini Hamzah. Cara pengarang menggambarkan watak dan perwatakan adalah melalui gambaran secara langsung. Dengan cara ini pengarang seolah-olah menjadi orang yang serba tahu lalu menceritakan perwatakan watak-watak dalam novelnya. Sebagai contoh, pengarang menggambarkan watak Fuad yang gigih menghadapi dugaan hidup.










Selain itu, melalui dialog watak-watak lain. Pengarang turut menggambarkan perwatakan seseorang watak melalui dialog watak-watak lain. Sebagai contoh, pembaca mendapat maklumat mengenai watak Farhana. Perbualan antara Fuad dan Farhana yang begitu intim jelas digambarkan dalam novel ini. Fuad bertanya kepada Farhana sama ada Farhana sudah menerima kad ucapan hari jadi daripadanya. Dia juga bertanya warna kad tersebut,cantik atau tidak.
Seterusnya, melalui teknik pemerian atau penceritaan.Pengarang menggambarkan kesibukan Bandar Kuala Terengganu dengan kenderaan yang bertali arus sehingga berlaku kesesakan di jalan utama. Kedengaran hon bas dan kereta dibunyikan yang menambah kebingitan suasana. Ketika itu Fuad sedang memandu keretanya sambil mendengar alunan muzik instrumental. Dia sedang dalam perjalanan pulang ke kampung apak dan mamanya di Sungai Ruan,Raub.   




Selanjutnya, melalui teknik monolog  dan monolog dalaman. Pengarang menggambarkan perwatakan satu-satu watak melalui watak itu sendiri sama ada watak itu berkata-kata sendiri (monolog) atau berkata-kata dalam hati (monolog dalaman). Misalnya, semasa berada di bazaar menjual pakaian dan barangan kraf bercirikan Terengganu,pembaca mengetahui bahawa Fuad ingin membelikan pakaian buat mama dan adik-adiknya.













Terdapat juga melalui teknik imbas kembali. Pengarang juga menggambarkan ceritanya melalui teknik imbas kembali. Contohnya, ketika di pesisiran pantai Batu Buruk, Fuad terkenangkan masa lampaunya. Dia teringat adiknya Sofia yang telah meninggal dunia. Dia terkilan kerana semasa hayatnya, Sofia tidak tahu bahawa mereka adik-beradik. Dia juga teringat kata-kata nista orang kampong dan dibenci oleh Mak Salmah apabila dia pulang ke Danau Seberang tanpa membawa Sofia.






Skop Soalan : LATAR
1. Berdasarkan novel yang anda kaji, huraikan dua latar masyarakat yang telah anda pelajari.









    [7 markah]
Novel Melunas Rindu karya Hamzah Kartini memaparkan latar masyarakat yang komited terhadap tugas. Latar ini dapat dibuktikan dengan pelakuan watak utama iaitu Fuad yang tidak berkira untuk mengadakan kelas tambahan selepas waktu persekolahan. Latar masyarakat kedua ialah masyarakat yang mengamalkan ajaran agama dalam kehidupan seharian. Buktinya, Fuad tidak sesekali melupakan tanggungjawab sebagai muslim dengan mengerjakan solat lima waktu.
2. Berdasarkan novel Melunas Rindu, nyatakan tiga peristiwa yang membuktikan amalan toleransi dalam masyarakat merupakan salah satu latar masyarakatnya.
                                                                                                                     [7 markah]
Berdasarkan novel Melunas Rindu karya Hartini Hamzah, peristiwa yang memaparkan sikap toleransi antara kaum dalam novel Melunas Rindu ialah peristiwa Robert Lim yang ingin mencari Fuad di Pahang.Walaupun dia dalam keadaan tergesa-gesa, Robert Lim masih sempat memberikan waktu untuk Pak Mail menunaikan solat isyak. Peristiwa kedua ialah kesanggupan Pak Ismail menemani Robert Lim mengesan Fuad yang berada di Pahang walaupun hari sudah larut malam. Peristiwa ketiga ialah perkahwinan antara Mariana dengan Roslan (Robert Lim) jelas membuktikan sikap toleransi antara dua kaum iaitu Melayu-Cina.
3. Masyarakat yang rajin bekerja antara salah satu latar yang diketengahkan oleh pengarang dalam novel Melunas Rindu. Buktikan penyataan ini.      
    [7 markah]

Berdasarkan novel Melunas Rindu karya Hartini Hamzah, latar masyarakat yang rajin bekerja dapat dibuktikan melalui watak Pak Ismail dan Fuad. Kedua-dua watak ini rajin mengusahakan tanah yang dibeli oleh Fuad untuk dijadikan kebun jagung. Bukti kedua yang memaparkan latar masyarakat rajin dapat diungkap melalui watak Robert Lim. Beliau tetap bekerja menguruskan syarikatnya walaupun perusahaannya sedang menghadapi masalah kewangan gara-gara kemelesetan ekonomi semasa.

4. Latar masyarakat yang tidak melaksanakan tugas yang diamanahkan kepada mereka turut mewarnai novel Melunas Rindu. Nyatakan tiga peristiwa yang membuktikan kebenaran penyataan ini.




    [8 markah]
Berdasarkan novel Melunas Rindu karya Hartini Hamzah, peristiwa pertama yang memperlihatkan sikap tidak amanah ialah tindakan Cikgu Zamani yang ponteng kelas dalam program ‘Jawab untuk Jaya’. Sikapnya ini telah mencetuskan rasa tidak puas hati dalam kalangan guru-guru di sekolahnya itu. Satu lagi tindakan Cikgu Zamani yang boleh dianggap tidak beramanah terhadap tugasnya ialah tindakannya menghasut guru-guru baru untuk tidak datang bertugas pada hari kokurikulum. Perbuatan sebegini tidak sewajarnya dilakukan oleh seorang yang bergelar guru. Akhir sekali, perbuatan Robert Lim yang meninggalkan ibu Fuad tanpa sebab yang munasabah jelas membuktikan bahawa dia gagal menunaikan tanggungjawabnya sebagai seorang suami. Tindakan yang tidak bertanggungjawab ini telah memberikan impak  kepada  anaknya, Fuad.
Skop Soalan : NILAI dan PENGAJARAN
1. Nilai merupakan salah satu aspek penting dalam kajian novel. Huraikan tiga nilai yang terdapat dalam novel yang anda kaji.
                                               [8 markah]
Nilai yang terdapat dalam novel Melunas Rindu karya Hartini Hamzah ialah nilai kasih sayang. Nilai ini dapat digambarkan melalui watak Fuad yang sangat menyayangi ahli keluarganya walaupun Fuad sudah memeluk agama Islam. Fuad juga menyayangi keluarga angkatnya iaitu Pak Ismail dan Mak Salmah.


Selain itu, terdapat juga nilai tolong-menolong. Nilai ini merentasi batasan agama dalam amalannya. Fuad misalnya tetap membantu kaum keluarganya walaupun mereka berlainan pegangan agama. Buktinya, Fuad sanggup membayar yuran peperiksaan Ah Soh dan Mei Lin.




Seterusnya, nilai kerajinan juga terdapat dala novel ini. Berbudi pada tanah kita tidak akan rugi, itulah peribahasa yang menggambarkan sikap rajin watak Fuad dan Pak Ismail yang akhirnya dibalas dengan hasil tanaman jagung yang lumayan.









2. Setiap pembacaan  novel memberi banyak pengajaran kepada pembaca. Huraikan tiga pengajaran yang anda peroleh daripada novel yang anda kaji.
    [8 markah]








Pengajaran yang terdapat dalam novel Melunas Rindu karya Hartini Hamzah ialah kita mestilah mengamalkan sikap rajin kerana sikap ini akan memberikan manfaat kepada diri sendiri. Buktinya, berkat sikap rajin dan tekun Fuad mengajar di SMSS, akhirnya dia ditawarkan mengikuti Kursus Perguruan Lepasan Ijazah yang akan membolehkan Fuad dilantik sebagai guru tetap dalam perkhidmatan kerajaan.

Selain itu, kita janganlah mengkhianati amanah yang telah dipertanggungjawabkan kepada kita. Buktinya, tindakan Cikgu Zamani yang suka ponteng kelas jelas memperlihatkan tindakan yang  tidak bertanggungjawab sebagai seorang guru.





Seterusnya, kita hendaklah mengamalkan ajaran agama yang kita anuti dengan bersungguh-sungguh. Buktinya, Fuad tidak sesekali meringankan tuntutan agama iaitu solat sungguhpun dia dalam keadaan berpergian (musafir).

